ASEMBLEA GALEGA DE ASOCIACIÓNS E ENTIDADES DE INMIGRACIÓN E EMIGRACIÓN DE RETORNO 

ACTA DA XUNTANZA da Coordenadora-Permanente da Asemblea celebrada o sábado día 16 de setembro en Santiago de Compostela con participación de: Aida de Vigo, Turpial de A Coruña, Asmirefe Ferrol, Hermandad Venezolana das Rias Baixas, Galicia Terra de Acolllida  de Ourense, Cáritas de Santiago, Casa Latinoamericana en Galicia, Asociación Gondwana, Hermandad Venezolana de A Estrada, e Agrupación Ntra Sra de Guadalupe de Pontevedra.

1.- Revisión da Asemblea de Maio. Información e revisión do proceso posterior de presentación das Resolucións ás diferentes administracións públicas. Explicouse o proceso posterior á Asemblea de presentacións das Resolucións da mesma á Xunta (Secretario Xeral de Inmigración); Administración Central (a través da subdelegada de goberno de A Coruña) e Parlamento de Galicia (a representantes, por separado, dos tres grupos parlamentarios).

2.- Debate da proposta de reelaboración das Resolucións (está na lista de correo do Foro e xuntamos copias en papel) que quedamos en preparar para diferenciar  as propostas a nivel estatal das propostas a nivel autonómico e local. Aprobáronse as propostas diferenciadas iniciais coas aportacións que remitira a Asociación Turpial. As propostas a nivel Galicia remitiranse á Secretaria Xeral de Inmigración e aos tres grupos parlamentarios que quedaron en elaborar unha Proposición parlamentaria coas mesmas. As propostas a nivel estatal quedamos en presentalas nas 4 subdelegacións de goberno de Galicia

3.- Consello Galego de Inmigración (DOG- 04-08-2006). Información e posicionamento sobre este organismo que xa está creado oficialmente. Expuxose o proceso, segundo explicación da propia Xunta, de posta en marcha deste Consello Galego no referente á elección de representantes das asociacións de inmigrantes (6)  e das asociación de apoio á inmigración (3):


1.- Saira no DOG unha disposición na que as asociacións interesadas, no prazo que estableza,  deben inscribirse para ser electoras e se o desexan tamén para presentar a súa candidatura.


2.- Entre as asociacións interesadas e coas candidaturas presentadas, no DOG, establecerase unha nova disposición para a votación das candidaturas. Sairán elexidos os e as candidatos-as máis votadas, aínda que está previsto un sistema para facilitar a representación de asociacións e colectivos de tódolos continentes, especialmente Africa e Europa, dado o predominio de asociacións de países latinos, segundo se nos manifestou. 

Ante esta situación,  a coordenadora decidiu promover un proceso interno dentro da Asemblea para propor un grupo de candidatos e candidatas conxuntoe consesuado  CONVOCANDO UNHA XUNTA XERAL EXTRAORDINARIA, CON PARTICIPACIÓN DUN-DUNHA REPRESENTANTE DE CADA UNHA DAS   ASOCIACIÓNS E ENTIDADES DA ASEMBLEA, O DÍA 28 DE OUTUBRO NO CENTRO SOCIAL DE FONTIÑAS- NOSO HABITUAL LUGAR DE XUNTANZA- EN SANTIAGO DE COMPOSTELA ( Rúa Berlín nº 14).

Nesa Xunta Xeral Extraordinaria escollerase entre as candidaturas que presenten tódalas asociacións e entidades para elaborar unha candidatura conxunta e consesuada que serva de proposta e suxerencia para cando a Xunta de Galicia convoque a elección de forma oficial . O prazo para achegar as candidaturas: via email, correo ordinario, faxs ou telefono rematará o  venres día 20 de outubro ( é importante cumprir e respectar este prazo, por favor) 

4.- Estudio de propostas para establecer algún sistema de comunicación e información entre as Asociacións. Incorporación de novas asociacións e entidades  á Asemblea. A parte da lista de correo electrónico  e das convocatorias por correo ordinario, quedamos en propor, a parte de facer todos e todas a máxima difusión posible, a “Latinoamérica Exterior” que nos reserve un espazo de comunicación mensual fixo dentro desta publicación) 

5.- Posta en marcha do proceso para a celebración da Asemblea do ano 2007.

Decidiuse  propor como data da Asemblea- reservar xa o día, o 5 de maio de 2007 en Vigo, probablemente no Auditórium de Caixanova desa cidade pola súa ubicación céntrica. Houbo suxerencias, como propoñer a  ponencia ao escritor galego Victor Freixanes ou a  de introducir na dinámica da Asemblea algún espazo de música complementario ,( na acollida ou no xantar). Comezamos o proceso de preparación da mesma.

6.- Varios : As asociacións  de Santiago presentaron  a súa iniciativa de Concentración en Solidariedade coas persoas inmigrantes que tentan chegar a España  que terá lugar o xoves día 5 de outubro ás 20:30 h na Praza do Toural. Máis que facer concentracións similares no resto de cidades e vila, optamos por suxerir a participación de todos e todas na de Santiago, para xuntar maior número de persoas .

- Quedouse en elaborar tamén un posicionamento do Foro en relación co tema do voto de cidadáns estranxeiros nas eleccións municipais.

Recordade que quedamos convocados un-unha representante de cada asociación e entidade para o día 28 de outubro.  Para calquer dúbida e aclaración contactar con: 

Miguel Fernández Blanco Tel: 981-576142/ Faxs: 981-563085/Enderezo: Rúa San Roque nº 6 Bis 15704-Santiago de Compostela/ Email: foroinmigracionsantiago@yahoo.es  

Mónica Alzate (Casa Latinoamericana) 699- 541566 , Moncho (Galicia Acolle) 981-574659, Ion Stan (Puente Cultural Rumano Gallego) 676- 299715. Alexandra Soto (Gondwana) 666-964176

Organizacións que conforman a Asemblea Galega de Inmigración e Emigración de Retorno: Asociación Amarante, Asociación Amani-Galiza, Asociación Chambo, Asociación Galicia Acolle,  Asociación de inmigrantes Gondwana, Asociación de Argentinos en el Exterior, Asociación Plataforma polo Emprego, Asociación Puente Cultural Rumano-Gallego, Asociación Universia, Attac Compostela, Asociación de inmigrantes Casa Latinoamericana en Galicia, Cáritas Interparroquial Santiago, Cáritas Milladoiro, Cite-CCOO, Colectivo Brasileiro, Colexio Oficial de Educadores Sociais de Galicia, Comisión de Migración do BNG, Comité Óscar Romero de Santiago de Compostela, Coordenadora Diocesá de Acción Católica, CUT, Esquerda Unida-izquierda Unida, Foro Debate e Acción, Inzar, Juventudes Marianas Vicencianas, Mans Unidas, Misioneros Combonianos, Mulleres Cristiás Galegas, Oficina de Cooperación e Voluntariado da Universidade de A Coruña, PsdeG-PSOE-Santiago, Seminario Galego de Educación para a Paz; Voluntariado Rogas. Uruguayos por el Mundo Carballo, Asociación de Venezolanos en A Coruña, Hermandad Venezolana de A Estrada, Asociación Equs Zebra, Asociación Batuko-Tabanka, AIDA, Cáritas de Lugo, Cáritas de Mondoñedo-Ferrol, Asociación Cultural para las Migraciones Colombianas “ACUMIC”, ACCEM, Ecos do Sur, Sindicato Labrego Galego,  ASMIREFE., Asociación Renacer,  Mediomundo Uruguayos en Coruña, Galicia Terra de Acollida de Ourense, AMESPA, Asociación de Venezolanos del Deza, ASCD Amigos de Venezuela de Vigo, Hermandad de Venezolanos das Rías Biaxas, Asociación Casa de Inmigrantes Oya de Arteixo. Asociación Banda Oriental, Asociación Centro Argentino de Carballiño-Asociación Latinoamericana, Cáritas A Coruña, Asociación Argentinos de Lalín, Fundación Juan Soñador, Asociación de Mulleres Arabes Anovar de Galicia, Asociación Venezolana do Salnés, Casa Argentina de La Coruña, Comunidade do Castiñeiriño de Santiago de Compostela , Asociación Recandea, Agrupación de Inmigrantes Latinoamericanos Ntra Señora de Guadalupe de Pontevedra, Asociación de Emigrantes Retornados da Mahía.

